
“Baenzlawz mboujmiz gvanhaeh?” Mwz Gojgoj
sawqmwh gikdoengh lo, hoeng gij singyaem de
sikhaek couh daemq roengzdaeuj, “couh suenq

mbouj gven sou ba,(fanjcingq gou gaenq
gietdingh bae yihyen lo. Gou baenzneix gietdingh,
dwg mbouj siengj gyoengqsou.
Cuenggsim la, gou itdingh ndei lumj gaxgonq nei.
Sou, gizsaed mbouj buen ranz hix ndaej, baenz
sinhoj guhmaz?”

Sunh Cang naeuz: “Raen mwngz ndei baenz—
neix, gou sim’ angq raixcaix.”

“Sunh lauxsae . Cejsiujlingz, cawzbae sou, gou
mboujmiz byawz cigndaej doxbiek. Baibai!” Mwz
Gojgoj cienq ndang byaij lo. Caj gij sing yamqdin de
nyi mbouj daengz, Sunh Cang cij haep dou. Siujlingj
naeuz: “‘Danghnaeuz de caeux di singjsat, dou couh
mbouj yungh cug baenzlai loengxceij lo.”

Ngoenzceij caemdingh le song ndwen lai. Sunh
Cang caeuq Siujlingz cungj yaek lumz Mwz Gojgoj
liux. Ngoenz haenx, daengx ranz sam boux vunz
naengh youq henz daiz gwn haeuxngaiz. Gwnz daiz
miz nohgaeq. byaekbohcaiq. lwgmaenz, lij miz vanj

daeuhfouh  he.

raemxdang  gyaeujbya  aeuq
Gyoengqde cingg gwn ndaej  yungzyubyub,
youzdiyenz hawj Siujlingz soengq daeuj aen

saenqfung he. De sikhaek hai saenqfung daeuj yawj,
ndawde miz diuz yaekseiz he, lij miz fung saenq he.
Saenq dwg Mwz Gojgoj sij, de heuh Siujlingz ndaej
hoengq bae bang de hai conghcueng, hawj doenghgo
rwed raemx, sawj aen ranz de lumjbaenz lij miz
vunz youq nei. Raen Mwz Gojgoj baenzneix saenq
ndaej gvaq swhgeij, raemxda Siujlingz couh yaek
loenq roengzdaeuj lo.

Banringzgvaq, Siujlingz caeuq Sunh Cang bae
ranz Mwz Gojgoj. Gyoengqde hai conghcueng hawj
hoenggheiq caeuq nditndat haeujdaeuj.  Gij
doenghgo gwnz yangzdaiz dai  liux.
Siujlingz naeuz: “Gouq mbouj ndaej, hojsik lai lo.”
Sunh Cang aeu raemx rwed gij doenghgo ndaw
buenzva roz dai haenx, baez rwed buenzva he, de
couh yungh fwngz nyaenj gij namh ndaw buenz, raen
cungj dumh liux le de cij bae rwed buenz wnq.
Baeznaengz gvaqdaeuj, Sunh Cang cungj genhciz
baenzneix guh. Siujlingz naeuz: “Boux vunz he cungj
aeu raemx rwed gij doenghgo dairoz haenx, cingj
cam boux haenx dwg gijmaz vunz?”

“Bouxbag.” Sunh Cang dap, “hoeng, lauheiq gij
doenghgo neix ndaej dauq lix gvaqdaeuj ne.”

Sunh Cang rwed raemx song aen singgeiz,
buenz gogut he daj henj bienq loeg, mbaw de hix
menhmenh hailangh. De lix lo!

Sunh Cang yaengx buenzgut hwnjdaeuj, cam
Siujlingz: “Dou dwg mbouj dwg wnggai bae yawjyawj
de?” Siujlingz naeuz: “Gizsaed, gou ngoenzngoenz

cungj siengj de, hoeng mbouj nyienh saenq swhgeij
hix baenzneix siengj.”

Gyoengqde ciuq aen dieg gwnz saenq, ra
daengz Ganghloz Yihyen. Canghyw lwnh hawj
gyoengqde, Mwz Gojgoj mbouj lumj bouxvunz baenz
bingh, yw cungj mbouj yungh gwn, ngoenznaengz
dingzlai seizgan de cungj yawj saw. Canghyw heuh
Sunh Cang caeuq Siujlingz youq ranzciepdaih caj.
Mbouj geij nanz, Mwz Gojgoj hai dou haeujdaeuj. De
angqyangz dwk coemj gvaqdaeuj, doengzcaez got
dawz Sunh Cang caeuq Siujlingz, naeuz: “Cungj
suenq miz vunz daeuj yawj gou lo.” Sam vunz doxbek
aen mbaq le, cungj naengh roengzdaeuj. Aen naj
Mwz Gojgoj hoengzmaeq raixcaix, lwgda hix
ronghliklik. Sunh Cang daj ndaw daeh dawz
buenzgut haenx okdaeuj. Mwz Gojgoj yungh song
fwngz bae ciep. De mup gij mbawgut diem gaemz
heiq he, mbawgut cungj saenqdaenh liux.

Siujlingz naeuz: “Dahnuengx, ndaej ok yihyen
loba?”

Mwz Gojgoj naeuz: “Gou lijcaengz guenj ndaej
swhgeij, miz mbangj saeh lijcaengz siengj cingcuj,
lumjbaenz, gou guhmaz lij lix?”

Sunh Cang naeuz: “Yaek loengh cingcuj aen
vwndiz neix, lau dwg mwngz lij ngaiz youq gizneix
baenz ciuhvunz cij ndaej.”

Mwz Gojgoj naeuz: “Mbouj siengj cingcuj, gou
couh mbouj gamj okbae. Gou itcig nyinhnaeuz, vunz
lix couh vihliux ndaej vunz gyaez. Hoeng, gyoengq
canghyw cungj nyinhnaeuz gou cungj baenzneix
naemj mbouj deng. Gyoengqde naeuz caenh vih
gienh saeh he bae lix, gig yungzheih siengj mbouj
doeng, hix couh dwg gangj danghnaeuz gienh saech
neix mbouj guhbaenz, couh yungzheih nyapnyuk,
couh siengj dai.”

“Canghyw bang mwngz siengj ok banhfap la?”
Sunh Cang cam.

“Niuz canghyw naeuz, siengj lix couh gaej
siengj saeh, baez siengj couh dai vunz.”

Sunh Cang naeuz: “Gou mbouj doengzeiq aen
gvanhden;j neix.”

“Maj canghyw naeuz couh lumj douzswh,
mbouj ndaej dan cawx gujbiuq, lij aeu faen di
ngaenz he daeuj cawx laeuz cawx gim, lij aeu
mbangj daeuj
danghnaeuz miz aen he siedbonj, lij ndaej aeu aen
canh daeuj bouj. De naeuz boux vunz he gvaq
ngoenzceij aeu hawj swhgeij ra geij aen leixyouz,
couh lumj ra geij faenh hong nei. Baenzneix
ndawsim cij doxdaengh.”

Sunh Cang naeuz: “Gou doengzeiq. Gvaq
ngoenzceij mbhoujaeu dan vih aen leixyouz he.”

“Gangj ndaej ndei!” Mwz Gojgoj haenh naeu,
“hoeng, aeu saenq gijneix cix mbouj yungzheih.
Danghnaeuz ngoenz lawz gou gangj ndaej gvaq
swhgeij, caen saenq coenzvah neix le, sou couh
daeuj ciep gou okbae.”

Siujlingz naeuz: “Daengzseiz dou co aen ci
nyaeq bengz he, lumj ciep bawxmoq nei daeuj ciep
mwngz.”

“Docih!”

Youh doxnai geij coenz le, Sunh Cang caeuq
Siujlingz cij doxbiek dauqranz. Caeklaiq gyoengqde
lij dap ndaej aen banci ceiq doeklaeng. Aenvih youq
henz singz, mbouj miz geijlai vunz naengh ci,
Siujlingz ing daengz aenmbaq Sunh Cang. Siujlingz
Cam:“Sunh Cang, mwngz vihmaz lix?”

Sunh Cang naeuz: “Vihle mwngz caeuq Sunh
Buzvangj ndaej gvaq ngoenzceij ndei.”

“Gizsaed gijneix couh dwg gyaez, mboujgvaq
dwg lai daeglwg he. Aen siengjfap Mwz Gojgoj
mboujmiz loek.”

Sunh Cang dauq cam:“Mwngz vihmaz cij lix?”

Siujlingz naeuz: “Vihle bang mwngz caeuq
Sunh Buzvangj saeg buhvaq.cawj haeuxngaiz.”

“Gij leixyouz raeuz cungj mbouj sang’ vid, beij
gij siengjfap seiziq mbouj doxdoengz.”

“Hoeng saedyungh.”

douzswh gamjcingz. Baenzneix,

